
Foreword

The papers compiled in these e-proceedings are papers presented online at Technology,
Science, Social Sciences and Humanities International Conference 2022 (TeSSHI 2022) held on
30 June 2022 at Universiti Teknologi MARA (UiTM) Cawangan Kedah, Kedah, Malaysia. With
the theme, Reengineering Knowledge and Creativity for Global Excellence, the conference
has brought together presenters of diverse background who shared their conceptual and
empirical papers in broad areas that are subsumed under the fields of Technology, Science,
Social Sciences and Humanities. These e-proceedings comprise current researches that were
undertaken with the rigorous endeavour of knowledge enhancement to ensure that the world of
academia will continue to flourish. It is thus hoped that readers will significantly benefit from

knowledge contained in these proceedings.

TeSSHI 2022 and these e-proceedings would not have been possible without the great efforts
from the presenters, and the generous support from the TeSSHI 2022 committee members and
the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude
is extended to all involved. It is hoped that these e-proceedings will be an impetus to stimulate

futher studies and research that benefit the society at large.

ABSTRAK

Mendepani isu keperluan air bersih dan juga cabaran untuk melaksanakan wakaf air di
Malaysia adalah titik tolak permulaan artikel ini ditulis. Konsep bersaudara dan tolong menolong
sesama umat Islam seharusnya dijiwai oleh seluruh masyarakat. Ibadah wakaf merupakan satu
medium yang boleh digunakan untuk tujuan ini dan ianya sangat digalakkan selain zakat, sadaqah,
hibah dan sebagainya. Artikel ini membincangkan konsep berkaitan pelaksanaan wakaf air di
Malaysia dari sudut perundangan. Artikel ini merupakan kajian konseptual yang menggunakan
kutipan data perpustakaan dan dapatan melalui perbincangan bersama panel yang terlibat secara
langsung dalam pelaksanaan wakaf air di Malaysia dalam suatu webinar berkenaan wakaf air. Data
yang diperolehi dianalisis menggunakan kaedah analisis dokumen. Melalui kajian ini diharapkan
dapat memberi kefahaman kepada semua pihak yang terlibat dalam pelaksanaan wakaf air dan
seterusnya dapat menggalakkan masyarakat menyumbang dana dalam pelaksanaan wakaf air di
Malaysia.

Kata Kunci: Wakaf, wakaf air, perundangan negeri, perlembagaan persekutuan

PENGENALAN

Prinsip bersaudara di kalangan umat Islam digambarkan sebagai tiang sesebuah bangunan
yang saling mendukung antara satu sama lain. Islam amat menitikberatkan pertalian persaudaraan
serta kasih sayang sesama umatnya. Ini kerana, Allah SWT menyatakan dengan jelas di dalam al-
Quran bahawa orang yang beriman itu adalah bersaudara seperti Firman Allah SWT di dalam Surah

Al-Hujurat, Ayat 10 yang bermaksud: “Sesungguhnya orang-orang yang beriman itu adalah
bersaudara, maka damaikanlah di antara dua saudara kamu (yang bertelingkah) itu serta
bertaqwalah kepada Allah supaya kamu beroleh rahmat”.

Kasih sayang di antara umat Islam telah dizahirkan sejak berkurun lama. Bukan sekadar wang
ringgit, harta benda, tenaga dan masa, malah umat Islam juga dianjurkan untuk tolong menolong
dan saling bantu membantu dalam hal-hal agama seperti Firman Allah di dalam Surah Al-Ma’idah,
Ayat 2 yang bermaksud: “...Dan tolong-menolonglah kamu dalam (mengerjakan) kebajikan dan
takwa, dan jangan tolong-menolong dalam berbuat dosa dan permusuhan. Bertakwalah kepada
Allah, sungguh, Allah sangat berat siksaan-Nya”.

Allah SWT juga telah berfirman di dalam Surah Al-Bagarah, Ayat 261 yang bermaksud:
‘Bandingan (derma) orang-orang yang membelanjakan hartanya pada jalan Allah, ialah sama
seperti sebiji benih yang tumbuh menerbitkan tujuh tangkai; tiap-tiap tangkai itu pula mengandungi
seratus biji dan (ingatlah), Allah akan melipatgandakan pahala bagi sesiapa yang dikehendakiNya
dan Allah Maha Luas (rahmat) kurniaNya, lagi Meliputi ilmu pengetahuanNya.”

Berdasarkan dalil-dalil inilah, umat Islam seharusnya menjiwai konsep bersaudara dan tolong
menolong sesama manusia. Ibadah wakaf merupakan satu medium yang boleh digunakan untuk
tujuan ini dan ianya sangat digalakkan selain zakat, sedegah, hibah dan sebagainya. la juga
merupakan salah satu medium umat Islam berkongsi hartanya dengan orang lain semata-mata
kerana Allah. Artikel ini akan membincangkan konsep berkaitan pelaksanaan wakaf air di Malaysia
dari sudut perundangan.

SEJARAH WAKAF TELAGA KHALIFAH UTHMAN BIN AFFAN R.A

Khalifah Uthman bin Affan R.A salah seorang sahabat Nabi SAW yang menjalankan
perniagaan, kaya raya, murah hati dan dermawan. Diriwayatkan pada zaman Nabi SAW, kota
Madinah pernah mengalami kelaparan dan juga sukar untuk mendapatkan air bersih. Mereka (kaum
muhajirin) sudah terbiasa minum dari air zam-zam di Makah. Satu-satunya sumber air yang tinggal
adalah sebuah perigi milik seorang Yahudi, perigi Raumah namanya. Rasanya seperti dengan perigi
zam-zam. Kaum muslimin dan penduduk Madinah terpaksa beratur dan membeli air bersih dari
Yahudi tersebut. Atas keprihatinan keadaan umatnya, Rasulullah SAW kemudian bersabda: “Wahai
Sahabatku, siapa saja di antara kalian yang menyumbangkan hartanya untuk dapat membebaskan
perigi itu, lalu menyumbangkannya untuk umat, maka akan mendapat syurga Allah Ta’ala” (HR.
Muslim).

Uthman bin Affan R.A yang kemudian segera bertindak untuk membebaskan perigi Raumah
itu. Uthman segera mendatangi Yahudi pemilik perigi dan menawar untuk membeli perigi Raumah
dengan harga yang tinggi. Walaupun sudah diberi tawaran yang tinggi, si Yahudi pemilik perigi
tersebut tetap menolak menjualnya, “Seandainya perigi ini saya jual kepadamu wahai Uthman, maka
aku tidak mempunyai pendapatan yang boleh aku peroleh setiap hari”. Demikian Yahudi tersebut
menjelaskan alasan penolakannya. Uthman bin Affan R.A yang ingin sekali mendapatkan balasan
pahala berupa Syurga Allah Ta’ala, tidak berputus asa untuk mengatasi penolakan Yahudi ini.
“‘Bagaimana kalau aku beli setengahnya saja dari perigi” Uthman meneruskan rundingan.
“‘Maksudmu?” tanya Yahudi kehairanan. “Begini, jika engkau setuju maka kita akan mempunyai
perigi ini bergantian. Satu hari perigi ini milikku, esoknya kembali menjadi milikmu kemudian lusa
menjadi milikku lagi demikian selanjutnya berganti satu ke satu hari yang lain. Bagaimana?” jelas
Uthman. Yahudi itupun berfikir, “... saya mendapat wang banyak dari Uthman tanpa perlu kehilangan
perigi milikku”. Akhirnya si Yahudi bersetuju menerima tawaran Uthman tadi dan bersepakat mulai
hari itu perigi Raumah adalah milik Uthman bin Affan R.A Uthman pun segera mengumumkan
kepada penduduk Madinah yang mahu mengambil air di perigi Raumah, sila mengambil air untuk
keperluan mereka secara percuma kerana hari ini perigi Raumah adalah miliknya. Dia juga
mengingatkan agar penduduk Madinah mengambil air dalam jumlah yang cukup untuk dua hari
kerana pada keesokan harinya perigi itu bukan lagi milik Uthman. Keesokan hari Yahudi mendapati
perigi miliknya sepi tanpa pembeli kerana penduduk Madinah masih mempunyai persedian air di
rumah. Yahudi itupun mendatangi Uthman dan berkata “Wahai Uthman belilah setengah lagi perigi
ini dengan harga sama seperti engkau membeli setengahnya semalam”. Uthman setuju, lalu

Uthman membelinya dengan harga 20,000 dirham, maka perigi Raumah pun menjadi milik Uthman
secara sepenuhnya. Kemudian Uthman bin Affan R.A mewakafkan perigi Raumah dan sejak itu
perigi Raumah dapat dimanfaatkan oleh sesiapa saja, termasuk Yahudi pemilik lamanya (Tuan Man,
2021).

WAKAF DARI SUDUT PERUNDANGAN DI MALAYSIA

Wakaf tertakluk kepada Undang-undang setiap negeri. la tertakluk kepada Jadual Kesembilan
Senarai Dua iaitu Senarai Negeri yang memperuntukkan bahawa Majlis Agama Islam negeri-negeri
mempunyai kuasa mutlak dalam menggubal undang-undang berhubung dengan wakaf (Rabiatul
Hasanah Mahamood et al., 2017). Undang-undang negeri berhubung wakaf adalah:

. Enakmen Wakaf (Negeri Selangor) 2015

. Enakmen Wakaf (Negeri Perak) 2015

. Enakmen Pentadbiran Undang-undang Islam (Kedah Darul Aman) 2008
. Enakmen Pentadbiran Agama Islam (Negeri Perlis) 2006

. Enakmen Wakaf (Negeri Melaka) 2005

. Enakmen Wakaf (Negeri Sembilan) 2005

. Enakmen Pentadbiran Agama Islam (Negeri Pulau Pinang) 2004

. Enakmen Majlis Ugama Islam Negeri Sabah 2004

. Enakmen Pentadbiran Agama Islam (Negeri Johor) 2003

10. Enakmen Pentadbiran Hal Ehwal Agama Islam (Terengganu) 2001
11. Ordinan Majlis Islam Sarawak 2001

12. Enakmen Majlis Agama Islam dan Adat Istiadat Melayu Kelantan 1994

O©CoO~NOOUITS,WNBEF

Hanya negeri Selangor, Terengganu, Perak, Sabah, Melaka dan Negeri Sembilan yang telah
menggubal enakmen khas berkenaan wakaf. Ini menunjukkan komitmen kerajaan negeri dalam
memartabatkan wakaf secara khusus (Hussin, 2020). Manakala, di peringkat nasional,
pemerkasaan institusi wakaf dilaksanakan oleh JAWHAR (Jabatan Wakaf, 2008) yang ditubuhkan
pada tahun 2004 oleh mantan Perdana Menteri, Tun Abdullah bin Ahmad Badawi dengan
penglibatan Yayasan Wakaf Malaysia (YWM).

TADBIR URUS WAKAF AIR DI MALAYSIA

Pelaksanaan wakaf air sebenarnya bukanlah satu benda yang baru. Seperti yang diterangkan
sebelum ini, sejak zaman Rasulullah SAW lagi wakaf air telah wujud. Berdasarkan sejarah era
kegemilangan yang paling gemilang adalah pada waktu Uthmaniyyah. Pada ketika itu wakaf
digembelingkan untuk membangunkan masyarakat dalam sektor ekonomi dan pertanian serta
infrastruktur lain seperti membina jambatan, membina lebuh raya, membina jalan raya,
menghubungkan satu wilayah ke wilayah yang lain. Semuanya kebanyakannya menggunakan dana
wakaf.

Tetapi dalam konteks Malaysia, sebenarnya walaupun wakaf ini benda yang lama tapi dalam
konteks Malaysia ini ia seolah-olah satu jenama baru bagi wakaf air ini. Ini kerana kita masih
dibelenggu dengan pemahaman bahawa wakaf ini hanya untuk masjid, tanah kubur, wakaf
madrasah, sekolah pondok. Menurut Amir Shaharuddin dalam Program Webinar Wakaf Bersiri,
“Wakaf Air. Matlamat dan Harapan” pada 3 Februari 2021, pelawaan kerjasama daripada
Kementerian Sumber Air dan Alam Sekitar (KASA) untuk bekerjasama dengan YWM memberi
peluang kepada YWM memberi satu dimensi yang baru kepada pengurusan wakaf.

KASA mengambil inisiatif yang berinovasi dalam menangani masalah sumber air bersih
terutamanya di kawasan luar bandar. Tanggungjawab untuk memastikan rakyat menikmati sumber
air bersih merupakan tanggungjawab kerajaan yang penting dan perlu ditunaikan. KASA telah
mencadangkan supaya diwujudkan mekanisme alternatif bagi penyediaan perkhidmatan bekalan air
bersih di kawasan luar bandar untuk komuniti kecil yang melibatkan kos yang rendah. Menyedari

hakikat bahawa tidak semua masyarakat kita berada di kawasan yang mudah mendapat bekalan
air bersih, kedudukan yang jauh di kawasan pedalaman dan jauh untuk mendapatkan sumber air
bersih yang diselenggarakan oleh operator-operator air di peringkat negeri, maka KASA
mencadangkan satu konsep pendanaan awam di wujudkan menerusi instrumen wakaf yang
bertujuan untuk membiayai projek-projek alternatif sumber air dengan lebih cepat, mudah dan
mampan. Program ini dinamakan sebagai Tabung Wakaf Tunai Khas Perkhidmatan Air (Wakaf Air)
(Aziz et al., 2022).

Idea mewujudkan wakaf air ini bukanlah idea baharu di mana ianya merupakan inovasi kepada
wakaf air yang telah lama diamalkan. Daripada perbincangan di antara YWM dan KASA,
pelaksanaan wakaf air ini adalah menepati Magasid Syariah di mana air merupakan asas kepada
kehidupan iaitu hifzul An-nas iaitu penjagaan diri di mana air merupakan bekalan sangat penting
untuk kehidupan manusia. Menurut Tuan Man (2021) penyediaan air yang bersih untuk menjamin
kebersihan kesihatan rakyat adalah merupakan perkara asas yang mesti dipenuhi oleh pihak
kerajaan. Namun begitu, pelancaran wakaf air ini bukanlah bertujuan untuk mengambil alih peranan
kerajaan tetapi ianya bertujuan untuk mewujudkan mekanisme alternatif dan melengkapkan kepada
perkhidmatan yang sedia ada.

Secara umumnya wakaf air merupakan produk wakaf khas yang diwujudkan di bawah YWM
dengan kerjasama antara YWM dan KASA. Inisiatif pelaksanaan wakaf air ini juga telah disambut
baik oleh Lembaga Pemegang Amanah YWM yang dipengerusikan oleh Yang Berhormat Senator
Dato’ Dr. Zulkifli Mohamad al-Bakri, Menteri di Jabatan Perdana Menteri Hal Ehwal Agama di mana
pada 20 Oktober 2020 wakaf air dijadikan sebagai produk wakaf khas yang diwujudkan dibawah
konsep wakaf tunai Malaysia (Tuan Man, 2021).

Melalui projek wakaf air ini, YWM berperanan sebagai ejen untuk pengumpulan dana.
Pengumpulan dana wakaf adalah bagi membiayai projek-projek perkhidmatan air berskala kecil
bernilai di bawah RM50,000. Projek-projek ini meliputi sistem pengepaman sumber air dari perigi,
pembelian alat-alat ganti, penyelenggaraan bersifat ‘sekali beri’ (one-off), dana bantuan operasi
pencegahan serta pemulihan sistem bekalan air luar bandar; dan penyediaan sumber air alternatif
yang melibatkan kos penyelenggaraan yang rendah dan selamat digunakan.
(https:/lwww.ywm.gov.my/wakaf-air). Menurut Amir dalam Program Webinar Wakaf Bersiri, “Wakaf
Air. Matlamat dan Harapan” pada 3 Februari 2021, diperingkat pelaksanaannya ia memerlukan
KASA yang lebih mahir untuk menilai dari aspek teknikal mana-mana projek yang akan dilaksanakan
dan akan dinilai oleh Jawatankuasa Teknikal terlebih dahulu. JK teknikal ini akan mengadakan
lawatan tapak dan menilai sama ada wujud keperluan untuk mendapatkan sumber air dan adakah
impak terhadap projek tersebut dapat dilaksanakan.

Berdasarkan rekod, setakat 19 Jun 2022, penggunaan dana wakaf air ini telah melibatkan 27
lokasi seperti di Kg. Melayu Seelong, Senai, Johor Bahru dengan kos pembangunan sebanyak
RM34,776.00, Kg. Sungai Sendat, Ulu Yam, Selangor dengan kos pembangunan sebanyak
RM42,650.00, Kg. Masjid Ehsaniah, Padang Serai, Beruas, Perak dengan kos pembangunan
RM3,910.00, Kg. Padang Durian, Pendang, Kedah dengan kos pembangunan RM45,350.00, Kg.
Sungai Mengkuang, Dabong, Kelantan dengan kos pembangunan RM40,525.00, Kg. Batu Balak,
Jerantut, Pahang dengan kos pembangunan RM49,475.00, Kg. Tanah Pindah, Jerantut, Pahang
dengan kos pembangunan RM49,800.00, Kg. Senduk Ulu & Kampung Senduk Tengah, Changkat
Jering, Perak dengan kos pembangunan RM49,000.00, Kg. Permatang Sungkai & Permatang
Rambai, Pasir Puteh, Kelantan dengan kos pembangunan RM49,820.00, Pondok Warga Emas
Madrasah Ibnu Mas’ud, Kg. Sungai Mahang, Nilai, Negeri Sembilan dengan kos pembangunan
RM10,000.00 dan di beberapa lokasi seperti yang dapat dilihat pada Gambarajah 1.

) AGIHAN WAKAF AIR
MENGIKUT PECAHAN PROJEK

Sehingga 19 Jun 2022

Ko g, Baitng, Kedan "
RM27,940.00

Gambarajah 1: Agihan Wakaf Air Mengikut Pecahan Projek.
Sumber: Yayasan Waqaf Malaysia, https://www.ywm.gov.my

WAKAF AIR DAN PENGURUSAN AIR DI MALAYSIA

Seperti kebanyakkan isu alam sekitar di Malaysia, pengurusan air di Malaysia tidak
mempunyai sistem yang seragam antara satu negeri dengan negeri yang lain malahan juga sistem
pengurusan air di Malaysia lebih kompleks disebabkan wujudnya dasar penswastaan serta
penglibatan begitu ramai akeholder” dalam isu pengurusan air di Malaysia. Secara umumnya bidang
kuasa air terletak dalam bidang kuasa negeri, setiap negeri mempunyai pengurusan air yang
tersendiri.

Dalam satu sidang khas Parlimen pada pertengahan 2005, Parlimen Malaysia meluluskan
pindaan bagi Jadual Kesembilan Perlembagaan Persekutuan yang memindahkan perkara-perkara
berkaitan dengan bekalan dan perkhidmatan air daripada Senarai Negeri kepada Senarai Bersama
(kecuali Sabah dan Sarawak). Pindaan ini diwartakan pada 10 Februari 2005 dan ia dikuatkuasakan
pada 21 Mac 2005.

Dengan pindaan itu, Kerajaan Persekutuan akan mengawal selia industri perkhidmatan air
dari segi pelesenan dan kawal selia operator perkhidmatan. Kerajaan Negeri mengekalkan
kuasanya terhadap sumber air, kawasan tadahan air dan lembangan sungai. Pada pertengahan
2006, Parlimen Malaysia meluluskan dua undang-undang yang mengubah cara Malaysia
menguruskan perkhidmatan air iaitu Akta Suruhanjaya Perkhidmatan Air Negara iaitu Akta 654 atau
Akta SPAN dan Akta Industri Perkhidmatan Air iaitu Akta 655.

Akta 654 menggariskan peranan, fungsi dan bidang tugas SPAN manakala Akta 655
memperuntukkan kawal selia meliputi ekonomi, teknikal dan sosial serta perlindungan hak
pengguna. Selain daripada itu sistem bekalan air di Malaysia turut melibatkan pelbagai jabatan,
sistem tadahan air dan punca air diletakan di bawah pengurusan kerajaan negeri yang turut
melibatkan jabatan perhutanan serta hutan simpan kerana kebanyakan kawasan tadahan air berada
dalam kawasan hutan simpan. Setelah air mengalir ke empangan, ini diuruskan pula oleh agensi
yang berbeza bergantung pada jenis empangan. Empangan untuk Penebatan banjir dan pengairan
di bawah Jabatan Pengairan dan Saliran (JPS), apabila ke loji rawatan air pula, air akan diuruskan
oleh lembaga air negeri, atau jabatan kerja raya atau syarikat air yang dilantik oleh kerajaan negeri
dan apabila air mengalir ke paip ia akan berada di dalam industri perkhidmatan air negara di bawah
kelolaan Suruhanjaya Perkhidmatan Air Negara (SPAN), turut terlibat secara langsung dalam sistem
pengurusan air negara ialah Jabatan Alam Sekitar yang mengawal kualiti air sungai, kualiti air
minuman pula dikawal di bawah Kementerian Kesihatan.

KESIMPULAN

Oleh itu,dapat difahami bahawa pelaksanaan wakaf air di Malaysia bukanlah sesuatu yang
baharu. la adalah satu inovasi anjakan paradigma dalam konteks wakaf bahawa wakaf bukanlah
terhad kepada kepada wakaf pendidikan untuk madrasah, untuk sekolah pondok sahaja. Tetapi ia
boleh diluaskan kepada infrastruktur yang asas kepada masyarakat seperti wakaf air. Pembekalan
sumber air melalui wakaf merupakan medium alternatif sumber air yang dilaksanakan oleh kerajaan
untuk membantu masyarakat mendapatkan sumber air bersih dengan mudah, cepat dan mampan.
Walaupun pelaksanaannya diperingkat persekutuan namun ia bukanlah bermaksud pihak YWM dan
KASA mengenepikan Majlis Agama Islam Negeri (MAIN). MAIN masih lagi menjadi peranan
pembimbing yang utama dalam pelaksanakan projek wakaf air ini. Justeru itu, setiap projek wakaf
air yang melibatkan negeri akan dimaklumkan kepada MAIN.

